
	     1. ՀՀ ֆինանսների նախարարություն
	17.07.2024թ.

	
	N 01/9-1/15223-2024

	«Գույք նվիրելու և Հայաստանի Հանրապետության կառավարության 2022 թվականի մայիսի 26-ի 772-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, հայտնում ենք հետևյալը.
Նախագծով առաջարկվում է ՀՀ պետական բյուջեից հատկացված 285.15 մլն դրամի հաշվին (ՀՀ կառավարության 24.12.2019թ-ի N 1895-Ն որոշում) Սյունիքի մարզի Լեհվազ գյուղի գազիֆիկացման, Մեղրի և Ագարակ քաղաքների չգազիֆիկացված տարածքների գազիֆիկացման աշխատանքների արդյունքում ստեղծված գազամատակարարման համակարգի գույքերը, որոնք ՀՀ կառավարության 26.05.2022թ-ի N772-Ա որոշմամբ (այսուհետ՝ Որոշում) ամրացվել են ՀՀ ՏԿԵՆ պետական գույքի կառավարման կոմիտեին, սեփականության իրավունքով հանձնել ՀՀ Սյունիքի մարզի Մեղրի համայնքին։
Դրա հետ մեկտեղ, առաջարկվում է ուժը կորցրած ճանաչել Որոշման 2-րդ կետի 2-րդ ենթակետը, որով հանձնարարվում էր Կոմիտեի նախագահին ապահովել «Գազպրոմ Արմենիա» փակ բաժնետիրական ընկերության հետ գույքի անհատույց օգտագործման մասին պայմանագրի կնքումը:
Կարևորելով ՀՀ պետական բյուջեի միջոցների հաշվին կառուցված և հիմնանորոգված գույքի արդյունավետ և նպատակային օգտագործումը՝ առաջարկում ենք տեղեկանք հիմնավորման մեջ բացահայտել, թե ինչ հանգամանքներով է պայմանավորված «Գազպրոմ Արմենիա» ՓԲԸ-ին գույքը անհատույց օգտագործման հանձնելու փոխարեն այն սեփականության իրավունքով ՀՀ Սյունիքի մարզի Մեղրի համայնքին հանձնելու առաջարկությունը, ինչպես և ում միջոցների հաշվին է իրականացվելու գույքի շահագործումը, արդյունավետ օգտագործումն ու սպասարկումը:
Միաժամանակ, առաջարկում ենք ճշգրտել Նախագծի          4-րդ կետում նշված ՀՀ կառավարության որոշման համարն ու Որոշման վերնագիրը համապատասխանեցվել առաջարկվող փոփոխությանը:

	 




Ընդունվել է,   Նախագծի ընդունման հիմնավորումը լրամշակվել է։

Գույքի առանձնահատկություններով պայմանավորված անհատույց օգտագործման պայմանագրի կնքման ընթացքում առաջացած խնդիրների լուծման նպատակով շահագրգիռ կողմերի մասնակցությամբ տեղի ունեցած քննարկումների արդյունքում նպատակահարմար է համարվել գույքը նվիրել ՀՀ Սյունիքի մարզի Մեղրի համայնքին։
Միաժամանակ հաշվի առնելով, որ քննարկվող գույքը նախատեսվում է համայնքի կողմից  տրամադրել «Գազպրոմ Արմենիա» ՓԲ ընկերությանը՝ գույքի շահագործման և սպասարկման հետ կապված հարցերը կկարգավորվեն համայնքի և Ընկերության միջև կնքվող պայմանագրի շրջանակներում։








Ընդունվել է,

Նախագծի 4-րդ կետում կատարվել է համապատասխան փոփոխություն։



	     2. ՀՀ Սյունիքի մարզպետի աշխատակազմ

	10.07.2024թ.

	
	N01/05.5/04947-2024

	Առաջարկություններ չունի։

	   3. Կադաստրի կոմիտե

	16.07.2024թ.

	
	N ՍԹ/11341-2024

	Դիտողություններ և առաջարկություններ չունի։

	

	[bookmark: _Hlk174366210]    4. ՀՀ վարչապետի աշխատակազմի իրավաբանական վարչություն
	09.08.2024թ.

	
	N 02/12.10/27373-2024

	    «Գույք նվիրելու և Հայաստանի Հանրապետության կառավարության 2022 թվականի մայիսի 26-ի N 772-Ա որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ
[bookmark: _Hlk170143790]Նախագծի 1-ին կետով նախատեսվում  է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված գույքը նվիրել Հայաստանի Հանրապետության Սյունիքի մարզի Մեղրի համայնքին, իսկ նախագծի նախաբանում որպես իրավական հիմք նշված է «Պետական գույքի  կառավարման մասին» օրենքի 25-րդ հոդվածը, սակայն հարկ է նկատի ունենալ, որ նույն օրենքի 6-րդ հոդվածի 1-ին մասի 8-րդ կետի համաձայն՝ պետական գույքի նվիրատվության կարգը սահմանում է Կառավարությունը, այդ պարագայում գույքի նվիրատվության հարցը կարող է դիտարկվել վերոնշյալ նվիրատվության կարգի շրջանակներում:

	
Չի ընդունվել,

քանի, որ դեռևս շրջանառության մեջ է գտնվում «Պետական սեփականություն հանդիսացող գույքի նվիրատվության և նվիրաբերության ու բնակելի տարածքների նվիրատվության և բնակարանային ֆոնդի սեփականաշնորհման կարգերը հաստատելու մասին» ՀՀ կառավարության որոշման նախագիծն, իսկ գազամատակարարման համակարգերը Մեղրի համայնքին նվիրելը հրատապ խնդիր է։

	5. ՀՀ Վարչապետի աշխատակազմի
տարածքային զարգացման և շրջակա միջավայրի հարցերի վարչություն
	09.08.2024թ.

	
	N 02/12.10/27373-2024

	          «Գույք նվիրելու և ՀՀ կառավարության 2022 թվականի մայիսի 26-ի N 772-Ա որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները՝
1. Նախագծի 1-ին կետի համաձայն՝ առաջարկվում է  ՏԿԵՆ պետական գույքի կառավարման կոմիտեին (այսուհետ՝ Կոմիտե) ամրացված գազամատակարարման համակարգերը և գույքը նվիրել ՀՀ Սյունիքի մարզի Մեղրի համայնքին: Վերոգրյալի վերաբերյալ հարկ է նկատի ունենալ, որ հաստատվող չորս հավելվածներով ներկայացված են համապատասխան ծրագրերի գույքը, մինչդեռ գազամատակարարման համակարգերը ներկայացված չեն: Ուստի լրացուցիչ հիմնավորման կարիք ունի գազամատակարարման համակարգերն ու գույքը Նախագծի 1-ին կետում առանձին ներկայացնելու հանգամանքը:
2. Նախագծի 1-ին կետի համաձայն ՀՀ Սյունիքի մարզի Մեղրի համայնքին նվիրվում է նաև Գուդեմնիս գյուղի գազամատակարարման համակարգը: Մինչդեռ Նախագծի 1-4-րդ հավելվածներից և ոչ մեկով Գուդեմնիս գյուղի գազամատակարարման համակարգին անդրադարձ չի կատարվել: Այս համատեքստում հարկ է նկատի ունենալ, որ ՀՀ կառավարության 2022 թվականի մայիսի 26-ի N772-Ա որոշման (այսուհետ՝ Որոշում) մեջ Գուդեմնիս գյուղի գազամատակարարման համակարգի վերաբերյալ կարգավորումներ առկա չեն: Միաժամանակ, հարկ է նկատի ունենալ նաև, որ Որոշման համաձայն՝ Կոմիտեին ամրացված են ՀՀ Սյունքի մարզի Մեղրի համայնքի գույքերը, սակայն Նախագծում և Նախագծի հիմնավորման մեջ նշվում է Գուդեմնիս գյուղի գազամատակարարման համակարգը Կոմիտեին ամրացված լինելու մասին: Առաջարկում ենք ներկայացնել Գուդեմնիս գյուղի գազամատակարարման համակարգը և գույքը Կոմիտեին ամրացված լինելու վերաբերյալ համապատասխան հիմքերը:
3. Նախագծի 4-րդ կետով առաջարկվում է ուժը կորցրած ճանաչել Որոշման 2-րդ կետի 2-րդ ենթակետը: Հարկ է նկատի ունենալ, որ վերոնշյալ կետով նախատեսված աշխատանքների իրականացման համար սահմանված ժամկետը լրացել է և Նախագծի հիմնավորման մեջ չեն ներկայացվել համապատասխան պարզաբանումներ, թե՞ ինչու վերոնշյալ կետով նախատեսված գործողությունները չեն իրականացվել:
4. Առաջարկում ենք հստակեցնել նաև, թե Նախագծի հավելված 4-ով ներկայացված գույքերը ո՞ր համայնքին են վերաբերում:
5. Նախագծով նախատեսվում է Կոմիտեին և «Գազպրոմ Արմենիա» ՓԲԸ-ին (այսուհետ՝ Ընկերություն)  անհատույց օգտագործման իրավունքով այդպես էլ չփոխանցված գազամատակարարման համակարգերը նվիրել ՀՀ Սյունիքի մարզի Մեղրի համայնքին: Հարկ է նկատի ունենալ, որ Որոշման 2-րդ կետի 2-րդ ենթակետի կատարման շրջանակներում բարդություններ են առաջացել նշված գույքերը Ընկերությանը անհատույց օգտագործման իրավունքով փոխանցելու տեսանկյունից: Ուստի լրացուցիչ պարզաբանման կարիք ունի նշված գազամատակարարման համակարգերը Մեղրի համայնքին փոխանցելուց հետո նմանատիպ խնդիրները առաջանալու հնարավորության և դրանց լուծման հարցը:
6. Որոշմամբ սահմանվել է, որ գույքը անհատույց օգտագործման իրավունքով պետք է փոխանցվի Ընկերությանը: Նախագծի ընդունման պարագայում միևնույն գույքը նվիրվելու է ՀՀ Սյունիքի մարզի Մեղրի համայնքին, որի արդյունքում երկու որոշումների միջև առաջանալու է հակասություն: Հաշվի առնելով վերոգրյալը՝ լրացուցիչ քննարկման կարիք ունի Որոշումը ուժը կորցրած ճանաչելու և նոր որոշում կայացնելու անհրաժեշտության հարցը: 
7. Առաջարկում ենք Նախագծի ընդունման համար ներկայացնել առավել ծանրակշիռ հիմնավորումներ՝ Կոմիտեի և Ընկերության ներկայացուցիչների մասնակցությամբ տեղի ունեցած առցանց քննարկման արդյունքների փոխարեն:
8. Նախագծի փաթեթում ներկայացված չեն քննարկվող բնակավայրերի գազամատակարարման համակարգերի՝ գույքի նկատմամբ իրավունքների պետական գրանցման վկայականները: Առաջարկում ենք փաթեթը լրացնել նաև նշված վկայականներով:

	


1․Չի ընդունվել,

գազամատակարարման համակարգերը արտացոլված են  սեփականության իրավունքի վկայականներում։


2․ ընդունվել է,
Նախագծի 1-ին կետը խմբագրվել է հաշվի առնելով, որ Գուդեմնիս բնակավայրում գրանցված գազամատակարարման համակարգը ամրացված չէ Կոմիտեին, սակայն գրանցված է, որպես ՀՀ սեփականություն։
Միաժամանակ տեղեկացնում ենք, որ 
գազամատակարարման համակարգը ըստ ռելիեֆի, տեղանքի բարդության և ըստ քաղաքաշինական փաստաթղթերի կառուցվել է նաև Մեղրի համայնքի Գուդեմնիս բնակավայրը, որի մաս է կազմում Որոշման հավելվածներում նշված խողովակաշարերը։

3․ ընդունվել է,
Հիմնավորումը լրամշակվել է։
           Գույքի առանձնահատկություններով պայմանավորված անհատույց օգտագործման պայմանագրի կնքման ընթացքում առաջացած խնդիրների լուծման նպատակով շահագրգիռ կողմերի մասնակցությամբ տեղի ունեցած քննարկումների արդյունքում նպատակահարմար է համարվել գույքը «Գազպրոմ Արմենիա» փակ բաժնետիրական ընկերությանը տրամադրել նվիրատվությամբ։

4․Չի ընդունվել,
քանի որ Նախագծի N4 հավելվածում նշված գույքը իրենից ներկայացնում է Նախագծի 1-ին կետում նշված  գազամատակարարման համակարգերը ապահովող գույք։
5․Չի ընդունվել,
քանի որ գույքի նկատմամբ իրավունքի պետական գրանցումը կատարվել է հանձնման-ընդունման ակտից հետո՝ հիմնադրամի կողմից ներկայացված քաղաքաշինական փաստաթղթերի հիման վրա, ուստի ՀՀ սեփականության իրավունքով գրանցված գույքը համայնքին նվիրելու համար նշված հանգամանքը խոչընդոտ չի կարող հանդիսանալ։
 
      6․Չի ընդունվել,
քանի, որ ներկայացված Նախագծով ուժը կորցրած է ճանաչվում Հայաստանի Հանրապետության կառավարության 2022 թվականի մայիսի 26-ի  «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գույք ամրացնելու և այն «Գազպրոմ Արմենիա» փակ բաժնետիրական ընկերությանն անհատույց օգտագործման իրավունքով հանձնելու մասին» N772-Ա որոշման 2-րդ կետի 2)-րդ ենթակետը։

7․ ընդունվել է,
Նախագծի հիմնավորումը լրամշակվել է։

8․Ընդունվել է,
Նախագծի փաթեթում ներկայացվել են քննարկվող բնակավայրերի գազամատակարարման համակարգերի՝ գույքի նկատմամբ իրավունքների պետական գրանցման վկայականները և գույքի հանձնման-ընդունման ակտերը:

